
Türkmenistanyň Prezidentiniň Karary 
 

 21 Baýdak 2003 ý.   6135  şgabat ş. 

 

Daşary ýurt raýatlarynyň Türkmenistana gelmeginiň, ondan gitmeginiň we onda 

bolmagynyň tertibini  kämilleşdirmek hakynda 

 

 (Türkmenistanyň Prezidentiniň namalarynyň we Türkmenistanyň Hökümetiniň 

çözgütleriniň  ýygyndysy, 2003 ý., № 2, 103 - madda) 

  

(Türkmenistanyň Prezidentiniň 31.05.2004ý çykaran № 6738, 13.07.2005 ý. çykaran  

 № 7367 we 11.05.2010 ý. çykaran № 11056  kararlary esasynda girizilen üýtgetmeler bilen) 

 

Daşary ýurt raýatlarynyň Türkmenistana gelmegini, ondan gitmegini we onda bolmagyny 

mundan beýläk-de tertipleşdirmek, daşary ýurt raýatlaryny we raýatlygy ýok adamlary ýaşaýan 

ýerinde hasaba almagy üpjün etmek, olaryň Türkmenistanyň ulanylýan kanunlaryny berjaý edişine 

gözegçiligi güýçlendirmek maksady bilen, karar edýärin: 

1. 1-nji bölümi Türkmenistanyň Prezidentiniň 11.05.2010 ý. çykaran № 11056 karary 

esasynda güýjüni ýitiren. 

2. Daşary ýurt raýatlarynyň Türkmenistana gelmeginiň, ondan gitmeginiň  we  onda  

bolmagynyň  tertibiniň  bozulandygy üçin jogapkarçiligi güýçlendirmek maksady bilen; 

a) daşary ýurt raýatlarynyň we raýatlygy ýok adamlaryň şu karar bilen tassyklanylan 

Düzgünnamany we daşary ýurt raýatlarynyň Türkmenistana gelmeginiň, ondan gitmeginiň we onda 

bolmagynyň tertibini düzgünleşdirýän beýleki kadalaşdyryjy hukuk namalaryny bozmagy iň pes 

zähmet hakynyň 10-ysyndan 20-sine çenli möçberde jerime salynmagyna ýa-da soňra 

Türkmenistana gelmegi 5 ýyla çenli möhlete çäklendirmek bilen Türkmenistandan çykarylmagyna; 

b) Türkmenistanda daşary ýurt raýatlaryny we raýatlygy ýok adamlary kabul edýän eýeçiligiň 

ähli görnüşlerindäki kärhanalaryň, edaralaryň, guramalaryň wezipeli adamlarynyň olary hasaba 

almagyň, olara ygtyýarnamalary resmileşdirmegiň we uzaltmagyň, olar üçin Türkmenistanda 

ýaşamaga, hereket etmäge we ýaşaýan ýerini üýtgetmäge hukuk üçin namalary resmileşdirmegiň 

bellenilen tertibini bozmagy iň pes zähmet hakynyň 10-ysyndan 20-sine çenli möçberde jerime 

salynmagyna; 

ç) daşary ýurt raýatlaryny we raýatlygy ýok adamlary hususy işler boýunça Türkmenistana 

çagyran raýatlaryň olary öz wagtynda hasaba almagy üpjün etmek, şeýle hem geliş 

ygtyýarnamalarynyň möhletiniň geçmegi bilen olaryň Türkmenistandan gitmegini üpjün etmek 

boýunça çäreleri görmezligi, şonuň ýaly-da daşary ýurt raýatlaryna we raýatlygy ýok adamlara 

bellenilen kadalary bozup, ýaşaýyş jaýyny, ulag serişdelerini bermegi ýa-da olara beýleki 

hyzmatlary etmegi iň pes zähmet hakynyň 10-syndan 20-sine çenli möçberde jerime salynmagyna 

eltýär diýip bellemeli. 

3. "Daşary ýurt raýatlarynyň Türkmenistana gelmeginiň, gitmeginiň we bolmagynyň tertibini 

kämilleşdirmek hakynda" Türkmenistanyň Prezidentiniň 1999-njy ýylyň Ruhnama aýynyň 9-ynda 

çykaran № 4348 karary bilen tassyklanylan, Daşary ýurt raýatlarynyň Türkmenistana gelmeginiň, 

gitmeginiň we bolmagynyň tertibi hakyndaky Düzgünnamany (Türkmenistanyň Prezidentiniň 

namalarynyň we Türkmenistanyň Hökümetiniň çözgütleriniň ýygyndysy, 1999-njy ýyl, № 9, 473-

nji madda); 

"Türkmenistanyň konsullyk ýygymlaryny almagyň tertibi hakyndaky Düzgünnamany 

tassyklamak barada" Türkmenistanyň Prezidentiniň 2002-nji ýylyň Bitaraplyk aýynyň 30-ynda 

çykaran № 6041 kararyny güýjüni ýitiren diýip hasap etmeli. 

4. Türkmenistanyň Ýustisiýa ministrligi, Türkmenistanyň Içeri işler ministrligi we 

Türkmenistanyň Daşary işler ministrligi bilen bilelikde şu karardan gelip çykýan üýtgetmeleri we 



goşmaçalary Türkmenistanyň ulanylýan kanunlaryna girizmek hakyndaky teklipleri bir hepde 

möhletde taýýarlamaly we Türkmenistanyň Ministrler Kabinetine bellenilen tertipde bermeli. 

 

Türkmenistanyň Prezidenti 

Saparmyrat Türkmenbaşy 

 


